
Stipendiat i anvend matematikk/statistikk
Ved Matematisk institutt er det ledig ei stilling som stipendiat innan anvend matematikk/statistikk.
Stillinga er for ein periode på 3 år og er knytt til prosjektet ”Bayesian Monitoring Design (BayMoDe)” som er finansiert gjennom CLIMIT
programmet i Norges Forskingsråd.
 
Om prosjektet/arbeidsoppgåver:
BayMoDe har som formål å implementere Bayesiske metodar for å planlegge marine overvakingsprogram for å oppdage lekkasjar frå
geologiske CO2 lager. Basert på miljøstatistikk og predikasjonar av oppførsel til gassoppkommar skal det utviklast verkty for optimal
utplassering av sensorar.
 
Prosjektet er eit samarbeid mellom statistikk og hydrodynamikk gruppa ved Matematisk institutt, Uni Research, Plymouth Marine Laboratory og
Heriot-Watt University i Edinburgh. Det er og knytt tett opp til Horizon 2020 prosjektet ”STEMM-CCS”, http://www.stemm-ccs.eu.  
 
Den som blir tilsett i stillinga vil vere ansvarleg for å implementere Bayesiske metodar i verktyet som skal vidareutviklast. Goldeneye området på
britisk sektor i Nordsjøen vil bli brukt som studieområde.
 
Kvalifikasjonar og eigenskapar:

Søkjarar må ha oppnådd mastergrad, eller tilsvarande utdanning, innanfor matematikk, mekanikk eller statistikk. Kandidatar med sterk
bakgrunn i fysikk eller oseanografi kan også vurderast.
Masterstudentar kan søkje dersom dei skal fullføre sin avsluttande mastereksamen innan 1. september 2016. Mastergraden må vere
oppnådd før ein kan tiltre stillinga.
Kandidatar må tilfredstille krava til opptak til ph.d. programmet ved Universitetet i Bergen.
Gode kunnskapar i sannsynsrekning og statistiske metodar vil vere ein føremon.
Erfaring frå matematisk modellering, spesielt hydrodynamisk/havmodellering, og/eller statistisk dataanalyse vil vere ønskeleg. Erfaring
med programmering vil og vere ein føremon.
God evne til å arbeide sjølvstendig, strukturert og ha gode samarbeidsevner.
Nytte engelsk skriftleg og munnleg.

 
Om stipendiatstillinga:
Åremålsperioden for denne stillinga er 3 år. Om du tidlegare har vore tilsett i rekrutteringsstilling, kan det bli gjort frådrag i tilsetjingsperioden.
 
Om forskarutdanninga:
Som stipendiat skal du delta i eit godkjent utdanningsprogram for ein ph.d.- grad innanfor ei tidsramme på 3 år. Det er ein føresetnad at du fyller
krava for opptak til ph.d.- studiet ved Universitetet i Bergen.
 
Endeleg plan for gjennomføringa av forskarutdanninga skal vere godkjent av fakultetet innan
tre månader etter at du har teke til i stillinga.
 
Vi kan tilby:

Eit godt og faglig utfordrande arbeidsmiljø
Løn etter lønssteg 50 (kode 1017/LR 20.8) i lønsregulativet til staten ved tilsetjing. Dette utgjer ei årsløn på kr 430 500 brutto. Vidare
opprykk skjer etter tenesteansiennitet.
Medlemsskap i Statens pensjonskasse
Stilling i ei inkluderande arbeidslivsverksemd (IA-verksemd)
Gode velferdsordningar

 
Søknaden skal innehalde:

Ei kort utgreiing om søkjaren sine forskingsinteresser og motivasjonen for å søkje stillinga
Namn og kontaktopplysningar til to referansepersonar, ein av desse må vere hovudrettleiaren frå mastergradsutdanninga
CV
Karakterutskrifter og vitnemål, for bachelor- og mastergraden.
Dersom du ennå ikkje har fullført mastergraden din, kan du sende inn ei stadfesting frå institusjonen på forventa dato for oppnådd
mastergrad. Mastergraden må vere dokumentert med karakterutskrift og/eller vitnemål, alternativt ei stadfesting frå gradsgjevande
institusjon på fullført grad og oppnådd karakter, innan 1.september 2016
Relevante attestar

http://www.uib.no/math
http://www.stemm-ccs.eu/
http://www.uib.no/phd/74164/s%c3%b8ke-om-opptak-til-phd


Eventuell liste over vitskaplege arbeid (publikasjonsliste)
Eventuelle publikasjonar

 
Søknad og vedlegg med attesterte omsetjingar til engelsk eller eit skandinavisk språk må lastast opp i JobbNorge.
 
Søknadsfrist: 12. juni 2016.
 
Generell informasjon:
Utfyllande opplysningar om stillinga kan ein få ved å vende seg til:
Professor Guttorm Alendal, Matematisk institutt, 55584044, Guttorm.Alendal@uib.no
 
Den statlege arbeidsstyrken skal i størst mogleg grad spegle mangfaldet i befolkninga. Det er eit personalpolitisk mål å få ei balansert alders-
og kjønnssamansetning. Personar med innvandrarbakgrunn og personar med nedsett funksjonsevne blir oppmoda om å søkje stillinga.
 
Vi oppmodar kvinner om å søkje. Dersom fleire søkjarar har tilnærma like kvalifikasjonar, gjeld reglane for moderat kjønnskvotering.
 
Universitetet i Bergen nyttar meirinnsyn ved tilsetjing i vitskaplege stillingar.
 
Opplysningar om søkjaren kan bli gjort offentlege sjølv om søkjaren har oppmoda om ikkje å bli ført på søkjarlista. Dersom oppmodinga ikkje
blir teke til følgje, skal søkjaren varslast om dette.

Den som blir tilsett, må rette seg etter dei retningslinjene som til kvar tid gjeld for stillinga.

Tilleggsinformasjon

Arbeidssted:

